
NUUSBRIEF  - MEI 2011
1. Roetes gestap in Mei: 

Otter: 
Soos julle nou al reeds weet (Johann vd Merwe se e-pos van 14/5) moes ons op die 2de dag van die stap die Nooduitgang neem omdat die rivier almal in vloed was weens `n frats reënstorm. Ons beplan om in Augustus volgende jaar weer `n poging aan te wend om die roete te gaan voltooi – die voorsmakie wat ons gehad het was genoeg om ons lusssss te maak vir meer!!   
Mateke: 20 - 22 Mei:

Die afgelope naweek se stap (groep van 11 stappers wat drie nuwe gesiggies insluit!!) was weereens `n naweek van maag-vashou-soos-ons-lag stories om die vuur, gesels-oor-die-klippe waterstrome en sommer heerlik saam stap deur die pragtige ou Bosveld naby Thabazimbi. Onvergeetlike samesyn en “unwind” in die natuur. Daleen het ons almal Saterdag verras toe sy en haar helpertjie (pragtige jong nuweling genaamd Zorayda) vir ons elkeen omtrent vier pannekoeke gebak het!! Wat kan `n mens nou meer vra as jy `n hongerpyn het en aandete nog vêêêêr is... dankie julle van ons almal!!

Ek moet egter noem dat daar Vrydagaand (op pad na die plaas) `n hele paar bitter snaakse insidente plaasgevind het en as ek nie die waarheid geweet het nie sou ek gedink het die klomp het ietsie te veel geneem wat vloeibaar of dalk rookbaar mag wees... 

Chanson se vriend Johan het byvoorbeeld soos `n held in die donker nag oor die hoë plaashek geklouter, al die pad na die opstal geloop en vir die plaasbestuurder gaan versoek om asseblief die hek oop te sluit. Die arme plaas vrou moes aan Johan vashou soos sy lag oor die petalje want die hek was nooit gesluit nie!!!  Amanda, Tom en Pierre het weer aangekondig dat hulle `n bok langs die pad gesien SIT het!! Ek weet nie van julle nie maar ek het nog nooit gehoor van `n sit-bok nie!
Dankie aan julle almal se bydrae om die naweek so lekkerrrrrr te maak, dit voel vir my of ek `n week op vakansie was.
Onthou: oor 2 weke stap ons weer (Warmbad se omgewing) en sien uit daarna om meer van die skaars gesiggies daar te sien!!
Mateke (Daleen):

Nouja, wat kan ek sê,... ons is terug van Mateke. Wat 'n naweek!! Na 'n baie slegte pad na Thabazimbi,waar stop-ry aan die orde van die dag was,het ons 'n grondpad getref en vreeslik baie wild gesien om alles te kroon.. tot 'n leeu!

Kan jy glo, hy staan omtrent 15 treë van ons af en kyk na die bokant van die draad... dit het my weerhou van uitklim en my kamera uithaal. Ek wou darem saam met die ander gaan as die wêreld vergaan en nie in die kake van 'n katjie nie.

Die radio was hoeka vol van die wêreld wat sou vergaan.

Die mooi grondpad het verander in 'n 4x4 pad maar nouja, ons het daar uitgekom.

Met 'n wankelrige brug is ons oor die water na die oornaghut in die boom. - nogal iets anders! Die lapa was 'n baie lekker kuierplek en ons het gesels en geskerts tot half 12.

Die nuwe stappers, Ben Pretorius, Johan en Zorada Swart was weereens eende van ons dam en die aangenaamheid het uit hulle gestraal.

Saterdag het ons baie lekker gestap, die Swempoele was baie aanloklik maar die koue het besluit om die swem 'n mis te gee.Ons het baie rustig gestap en die verwondering aan al die uitsigte en mooi bome wat hul eie rangskikkings vorm, het gou die tyd ingesluk.

Terug by die kamp, het Annetjie ons eetlus aangewakker met 'n heerlike mosselhappie. Daarna het Daleen en  Zorada pannekoek gebak. Alles vir die liefde vir die saak.

Die aand het ons onder die swangwer hemelruim gesit en mekaar se grappe en geselskap geniet.

Sondagoggend weer in die pad geval en op 'n baie erge 4x4 roete geland.. dit was moeilik met die voet en enige ou wat jammer is vir sy voertuig, sal beslis nie die roete aanpak nie.As dit nie was vir die letsels aan die klippe as bewys nie, sou ek kon sweer die roete word nooit gebruik nie. By die kamp gekom het die donkie weer sy kant gebring met heerlike warm water.

Ai, mens kan darem nie sonder die Adamsgeslag gaan stap nie, van pap bande regmaak, tot deur diep water red, donkie stook en allerhande gawe doeters!

Dankie aan al die flukse hande!

So het ons die terugtog weer aangepak

Ons kan darem herkou aan 'n heerlike naweek waar kop en  voete bymekaar kon uitkom dankie aan almal wat dit 'n heerlike onthou naweek gemaak het lovies Daleen  
2. Stap program vir 2011:  
	DATUM
	ROETE
	TIPE
	WAAR
	DAE
	KILOS
	KOSTE*

	3-5 Junie
	Diepdrift
	Rugsak
	Warmbad
	2
	12+10
	R 220.00

	22-24 Julie
	Entabeni
	Basiskamp
	Louis Trichardt
	2
	16 +16
	R 210.00

	19-21 Aug
	Skeurkrans
	Basiskamp
	Naboom
	2
	12 +10
	R 220.00

	23-25 Sept
	Thabaphaswa 
	Rugsak/Basis
	Potgietersrus
	2
	 8 +12
	R 230.00

	14-16 Okt
	Mahala Manzi
	Basis
	Stoffberg
	2
	 12+ 6
	R220.00

	11-13 Nov
	Boot & Paddle
	Rugsak/roei
	Potchefstroom
	2
	 7km stap & 10 roei
	 R 495.00

	10-13 Des
	Fanie Botha
	Rugsak
	Sabie
	3
	9+13+9
	R 305.00

	20-22 Jan
	Groenkloof 
	Jaarvergadering
	Fonteinedal
	2
	10 + 4
	R 90.00


*Onthou om R17 bankkostes by te sit indien jy kontant betaal.
LW. 

· Entabeni, daar is kortpad opsies beskikbaar. 

· Thabaphaswa kan as ‘n rugsakroete of basiskamproete bespreek word, beide opsies is beskikbaar.

· Verskilende stapopsies, korter en makliker roetes ens. 

· Mahala Manzi
·  The base camp can only be reached with 4x4 vehicles or high clearance 
· 2 x 4 diff lock bakkies.

· Transport can be arranged from “reception”/parking area to base camp (only luggage and back packs @ R100 a trip) NB:  

· There is an interesting, moderate 4.5 km walk from “reception”/ parking area to hikers camp (approximate 3 hours walk). 

· NB:  Hikers need to arrive early enough the finish this walk in day light.
· Stapleier sal reël met lede wat bakies het om ander te help.
3.  
Roete plekbesprekings:  
Amanda Louw

082 892 3406



012 654 3315


amandam@lantic.net (verkieslik e-pos)

Let wel: 
  


· Vind uit of daar plek op die roete is, bel of e-pos vir Amanda!!!!.

· Betaal dan jou geld in (jou naam en die staproete as verwysing by jou betaling asb!!! daarsonder is jou plek op die stap nie gewaarborg nie )

· Slegs die volle bedrag wat vereis word vir `n staproete sal aanvaar word, geen deposito’s nie asseblief (tensy dit spesifiek so vermeld word deur Bestuur). Slegs wanneer volle betaling vir die roete gedoen is, is bespreking finaal.

· As jy betaal het vir ‘n stap het jy onderneem om die stap te gaan stap. Geen gelde sal aan jou terugbetaal word, tensy iemand anders in jou plek kan gaan nie.

· E-pos of faks bewys  van betaling. SMS sal ook goed wees.

__________________________________________________________________________________________
Ndaba groete
Annetjie
